REPUBLIKA E SHQIPERISE
GIJYKATA KUSHTETUESE
KOLEGJI | POSACEM I APELIMIT

Nr. 42 regjistér (JR) Nr. 37 i vendimit
Daté 14.09.2023 Daté 19.07.2024

VENDIM
NE EMER TE REPUBLIKES

Trupi gjykues i Kolegjit té Posacém té Apelimit, i pérbéré nga gjyqgtarét:

Natasha Mulaj Kryesuese
Sokol Como Relator
Ina Rama Anétare
Rezarta Schuetz Anétare
Mimoza Tasli Anétare

— mori né shqyrtim né seancé gjygésore né dhomé késhillimi, mé daté 19.07.2024, ora 10:30, né
ambientet e Kolegjit té Posacém té Apelimit, né Tirané, né prani té Vézhguesit Ndérkombétar
Steven Kessler, me Sekretar Gjygésor Kevin Kovagcica, ¢éshtjen e Juridiksionit té Rivlerésimit nr.
42/2023 (JR), daté 14.09.2023, gé i pérket:

ANKUES Subjekti i rivlerésimit Pérparim Vukaj, prokuror né Prokuroriné
prané Gjykatés sé Shkallés sé Paré té Juridiksionit té Pérgjithshém
Lezhé, pérfagésuar me prokuré nga Av. Aleks Nikéhasani.

OBJEKTI: Shayrtimi i vendimit té Komisionit té Pavarur té Kualifikimit nr.
683, daté 10.07.2023, qé i pérket subjektit té rivlerésimit Pérparim
Vukaj.

BAZA LIGJORE: Nenet 42 dhe 179/b, pika 5 e Kushtetutés, nenet C, C, D, F e né vijim

té Aneksit té Kushtetutés, ligji nr. 84/2016 “Pér rivlerésimin
kalimtar té gjygtaréve dhe prokuroréve né Republikén e
Shqipérisé”, Kodi i Procedurave Administrative; ligji nr. 49/2012
2012 “Pér  gjykatat administrative dhe gjykimin e
mosmarréveshjeve administrative”, 1 ndryshuar, Konventa
Evropiane e té Drejtave té Njeriut.

Trupi gjykues i Kolegjit té Posacém té Apelimit,

pasi shqyrtoi ¢éshtjen né térési, né seancé gjygésore né dhomé késhillimi, né pérputhje me
parashikimet e nenit 65 t& ligjit nr. 84/2016 “Pér rivlerésimin kalimtar té gjyqtaréve dhe
prokuroréve n€ Republikén e Shqipéris€”, (né€ vijim “ligji nr. 84/2016”), dégjoi gjyqtarin relator t&
céshtjes Sokol Como, si dhe pasi e bisedoi até,

VEREN:
l. Rrethanat e ¢éshtjes

Subjekti i rivlerésimit Pérparim Vukaj ka ushtruar detyrén si prokuror dhe né momentin e hyrjes
né fuqi té ligjit nr. 84/2016, ushtronte detyrén e prokurorit né Prokuroriné prané Gjykatés sé
Shkallés sé Paré Lezhé. Né zbatim té nenit 179/b, pika 3 e Kushtetutés, ai i éshté nénshtruar
procesit té rivlerésimit kalimtar ex officio.

Bazuar né nenin C, pika 1 e Aneksit té Kushtetutés dhe né nenin 4 té ligjit nr. 84/2016 Komisioni,
pasi administroi raportet e vlerésimit té hartuara pér subjektin e rivlerésimit nga Inspektorati i Larté
i Deklarimit dhe Kontrollit té Pasurive dhe Konfliktit té Interesave, Drejtoria e Sigurimit té
Informacionit té Klasifikuar dhe Késhilli i Larté i Prokurorisé, kreu procesin e rivlerésimit kalimtar
pér subjektin e rivlerésimit Pérparim Vukaj, bazuar né kriterin e vlerésimit té pasurisé, duke marré
vendimin nr. 683, daté 10.07.2023.

Komisioni, bazuar né nenin 61, pika 3 e ligjit nr. 84/2016, me vendimin nr. 683, daté 10.07.2023,
vendosi: “Shkarkimin nga detyra té subjektit t€ rivlerésimi Pérparim Vukaj, prokuror né
Prokuroring prané Gjykatés sé Shkallés sé Paré té Juridiksionit té Pérgjithshém Lezhé”.

Subjekti i rivlerésimit, népérmjet pérfagésuesit me prokuré Av. Aleks Nikéhasani, iu drejtua
Kolegjit té Posacém té Apelimit, (né vijim referuar “Kolegji”), me ankim kundér vendimit té
Komisionit té Pavarur té Kualifikimit nr. 683, daté 10.07.202023, me pretendimin se vendimi bie
ndesh me ligjin material dhe procedural, si dhe éshté rezultat i cenimit té parimeve kushtetuese pér
zhvillimin e njé procesi té rregullt ligjor. Sipas subjektit té rivlerésimit, vendimi objekt ankimi
éshté rrjedhojé e vlerésimit té gabuar té rrethanave faktike té rezultuara dhe té vértetuara gjaté
procesit administrativ pér hetimin dhe vlerésimin e kriterit té pasuriseé.

Subjekti i rivlerésimit bazuar né nenin 66, pika 1, shkronja “b” e ligjit nr. 84/2016 dhe né nenet 51
dhe 53/b té ligjit nr. 49/2012, kérkoi qé Kolegji t&¢ marré né shqyrtim shkaget e ankimit dhe té
vendosé:

° Ndryshimin e vendimit té Komisionit té Pavarur té Kualifikimit nr. 683, daté 10.07.2023.

° Urdhérimin e Komisionit t& Pavarur té Kualifikimit té vazhdojé té kryejé procesin e
rivlierésimit pér subjektin e rivlerésimit Pérparim Vukaj edhe pér kriteret e kontrollit té
figurés dhe té vlerésimit té aftésive profesionale.

° Konfirmimin né detyré té subjektit té rivlerésimit z. Pérparim Vukaj, prokuror né
Prokuroriné prané Gjykatés sé Shkallés sé Paré té Juridiksionit té Pérgjithshém Lezhé.

10.

Né kuadér té pérgatitjes sé céshtjes pér gjykim né Kolegj, nga aksesimi i té dhénave té gjendjes
civile té shtetasve né Republikén e Shqipérisé, referuar Regjistrit Kombétar t&¢ mbajtur nga
Drejtoria e Gjendjes Civile, u konstatua se pér shtetasin Pérparim {***} Vukaj, identifikuar me
nr. personal {***}, ishte pérpiluar akti i vdekjes nr. {***}, daté 11.12.2023, sipas sé cilit
konfirmohej se ky shtetas kishte ndérruar jeté mé daté 09.12.2023.

Né vijim Kolegji iu drejtua Késhillit té Larté té Prokurorisé me shkresén nr. {***} prot., daté
27.06.2024, duke kérkuar informacion lidhur me magjistratin e sipércituar. Késhilli i Larté i
Prokurorisé me ané té shkresés sé tij nr. {***} prot, daté 05.07.2024, informoi Kolegjin se: [...]
pas verifikimeve té kryera né dosjen personale té Pérparim Vukaj, Akti i Vdekjes nr. {***}, daté
11.12.2023, i referohet magjistratit Pérparim Vukaj, me numér personal {***}. Késhilli i Larté i
Prokurorisé me vendimin nr. {***}, daté 14.12.2023, ka miratuar ndérprerjen pa vendim
pérfundimtar té vlerésimit etik dhe profesional pér prokurorin Pérparim Vukaj. Bashkélidhur késaj
shkrese, Késhilli i Larté i Prokurorisé pércolli edhe kopje té vendimit té sipércituar, si dhe
certifikatén e vdekjes sé magjistratit té ndjeré.

Il. Vlerésimi i Kolegjit té Posacém té Apelimit

A. Mbi aspektet procedurale té gjykimit
a) Juridiksioni i Kolegjit

Né pérputhje me nenin 179/b, pika 5 e Kushtetutés dhe nenin F, pikat 1 dhe 2 té Aneksit té
Kushtetutés, si dhe nenin 63, pika 1 e ligjit nr. 84/2016, Kolegji ka juridiksion (ratione materiae)
ndaj ankimeve kundér vendimeve té& Komisionit lidhur me rivlerésimin e subjekteve, té
parashikuar nga neni 179/b, pikat 3 dhe 4 té Kushtetutés, pérvec rasteve té vendimeve té dhéna
sipas nenit E, pika 2 e Aneksit té Kushtetutés. Pér rrjedhojé, céshtja né shqyrtim, pér sa kohé ka
pér objekt kundérshtimin e njé vendimi té Komisionit, i cili ka vendosur pér shkarkimin nga detyra
té subjektit té rivlerésimit Pérparim Vukaj, dhe pér té cilin népérmjet ankimit kérkohet ndryshimi
i tij, bén pjesé né juridiksionin e Kolegjit, i cili merr né shgyrtim ankimet ndaj vendimeve té
Komisionit, sipas rregullave té pércaktuara né nenin 65 té ligjit nr. 84/2016.

b) Legjitimimi i ankuesit

Subjekti i rivlerésimit legjitimohet ratione personae né kuptim té nenit 179/b, pika 3 e Kushtetutés,
nenit F, pika 2 e Aneksit té Kushtetutés, si dhe nenit 63, pika 1 e ligjit nr. 84/2016 dhe ratione
temporis pasi ankimi éshté depozituar prané Komisionit brenda afatit ligjor prej 15 ditésh, nga data
e njoftimit té vendimit t&¢ Komisionit, né pérputhje me parashikimet e nenit 63, pikat 1 dhe 2 té
ligjit nr. 84/2016.

Trupi gjykues véren se referuar té dhénave té marra nga databaza shtetérore e gjendjes civile dhe
akteve zyrtare té administruara, subjekti i rivlerésimit pas ushtrimit t& ankimit né Kolegj ka
ndérruar jeté. Ndodhur né kéto kushte, trupi gjykues vleréson se pér sa kohé procesi i rivlerésimit
kalimtar té magjistratéve né Republikén e Shqipérisé, i zhvilluar né bazé té parashikimeve
Kushtetuese té nenit 179/b, Aneksit té Kushtetutés, si dhe té ligjit nr. 84/2016, ka natyré

administrative dhe karakter personal, té lidhur ngushtésisht me detyrén e ushtuar nga subjektet e
rivlerésimit, pa prodhuar pasoja juridike tek trashégimtarét, fakti i konstatuar mé sipér, bazuar né
parashikimet e nenit 93, pika 1 e Kodit t&¢ Procedurave Administrative® ¢mohet se pamundéson
shqyrtimin e ¢éshtjes sé juridiksionit té rivlerésimit nr. 42/2023, daté 14.09.2023, me njé
vendimmarrje pérfundimtare, lidhur me ankimin e ushtruar nga i ndjeri, kundér vendimit té
Komisionit nr. 683, daté 10.07.2023.

PER KETO ARSYE,

trupi gjykues, bazuar né nenin 4, pika 6 e ligjit nr. 84/2016 “Pér rivlerésimin kalimtar t& gjyqtaréve
dhe prokuroréve né€ Republikén e Shqipéris€” dhe né nenin 93, pika 1 e Kodit té Procedurave
Administrative,

VENDOSI:

1. Pérfundimin e procesit té rivlerésimit kalimtar pér subjektin e rivlerésimit, té ndjerin, Pérparim
Vukaj pa njé vendim pérfundimtar pér ¢éshtjen.

U shpall sot, mé daté 19.07.2024, né Tirané.

ANETARE ANETARE ANETARE
Ina RAMA Rezarta SCHUETZ Mimoza TASI
nénshkrimi nénshkrimi nénshkrimi
RELATOR KRYESUESE
Sokol COMO Natasha MULAJ
nénshkrimi nénshkrimi

1 Neni 93 i Kodit t&€ Procedurave Administrative pércakton shprehimisht:

e Neni 93 — Vdekja e palés, mbarimi i personit juridik

1. Nése pala, person fizik, vdes gjaté zhvillimit té procedurés administrative gé zhvillohet pér njé céshtje té karakterit
personal, organi publik deklaron té pérfunduar procedurén administrative, pa marré njé vendim pérfundimtar pér
céshtjen. Né cdo rast tjetér, nése organi publik vleréson nése pjesémarrja e palés éshté e domosdoshme, pezullon
procedurén pérkohésisht deri né identifikimin e trashégimtaréve.

2. Pérvecse kur parashikohet ndryshe nga ligji, edhe né rastin e mbarimit té personit juridik, kur ky i fundit éshté
palé, organi publik deklaron pérfundimin e procedurés administrative pa marré njé vendim pérfundimtar.

